ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՈՒ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 
1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _GoBack]Հայաստանի Հանրապետության ԱԳ նախարարությունը, ՀՀ կառավարության 1118 ծրագրի 12001 «Միջազգային կազմակերպություններին ՀՀ անդամակցության վճարներ» միջոցառման շրջանակներում, ամենամյա կտրվածքով միջազգային կամ միջպետական կազմակերպությունների, ինչպես նաև այդ կազմակերպությունների մաս կազմող ծրագրերի և կոնվենցիաների քարտուղարություններից (ուղիղ, ՀՀ դիվանագիտական ներկայացուցչությունների կամ շահառու պետական գերատեսչությունների միջոցով) ստանում է ՀՀ ֆինանսական պարտավորությունների վերաբերյալ վճարման հաշիվ-ապրանքագրեր։ Դրանց հիման վրա նախարարությունը անդամավճարներ է փոխանցում 113 միջազգային կազմակերպությունների և համապատասխան քարտուղարությունների։
Մի շարք միջազգային կազմակերպությունների պարագայում 2025 թվականի պետական բյուջեի «Միջազգային կազմակերպության անդամակցության վճարներ» հոդվածով նախատեսված գումարները չեն համապատասխանում փաստացի ներկայացված հաշիվ-ապրանքագրերի չափերին։ Արդյունքում՝ փոխանցվել են ավելի մեծ գումարներ, ինչը կարող է հանգեցնել նրան, որ մինչև ընթացիկ տարվա ավարտը ՀՀ ԱԳ նախարարության հատկացված բյուջետային միջոցները չբավարարեն անդամավճարների ժամանակին և ամբողջությամբ փոխանցման համար։
Նմանօրինակ ամենախոշոր անհամապատասխանությունն արձանագրվել է Եվրասիական տնտեսական միության բյուջեում Հայաստանի մասնաբաժնի պարագայում։ ԵԱՏՄ բյուջեն կազմվում է նախորդ տարվա եկամուտների և ծախսերի հավասարակշռման արդյունքում, հետևաբար 2025 թվականի բյուջեն կազմվել է 2024 թվականի ծախսերի և եկամուտների հիման վրա՝ որը հաստատվել է 2023 թվականի դեկտեմբերի 25-ին տեղի ունեցած ԵԱՏՄ բարձրագույն խորհուրդի նիստում ընդունված N16 որոշմամբ (կցվում է), և 2025 թվականի ՀՀ ԱԳ նախարարության բյուջետային հայտով հաստատվել է 139,588,100 ռուբլի, մինչդեռ 2024 թվականի դեկտեմբերի 26-ի N12 որոշմամբ՝ 2025 թվականի Հայաստանի փաստացի պարտավորությունը կազմել է 169,382,000 ռուբլի (կցվում է): 
Նմանատիպ իրավիճակ է նաև ԱՊՀ միասնական բյուջեի պարագայում: 2025 թվականի բյուջեն կազմվել է 2024 թվականի ծախսերի և եկամուտների հիման վրա, որը հաստատվել է 2023 թվականի հոկտեմբերի 26-ի համապատասխան որոշմամբ (կցվում է), և 2025 թվականի ՀՀ ԱԳ նախարարության բյուջետային հայտով նախատեսվել է 13,799.800 ռուբլի, մինչդեռ 2024 թվականի դեկտեմբերի 12-ի որոշմամբ (կցվում է)՝ 2025 թվականի Հայաստանի փաստացի մասնաբաժինը կազմել է 18,929.800 ռուբլի։ 
Կան նաև իրավիճակներ, երբ ՀՀ ԱԳ նախարարությունը պարտավոր է կատարել միջազգային պայմանագրերով սահմանված պարտավորություններ, որոնց մասին ժամանակին չի տեղեկացվել՝ բյուջետային հայտում ներառելու նպատակով:
Միաժամանակ զգալի շեղում է առաջանում նաև հաստատված փոխարժեքի և փաստացի փոխանցված գումարների միջև (հաշվարկը կցված է):
Վերը նշվածների արդյունքում ԵԱՏՄ-ի և ԱՊՀ–ի բյուջեների չնախատեսված գումարը կազմում է մոտ 137,949.4 հազար դրամ (ԵԱՏՄ-Ի մասով (169,382.0-139,588.1=29,793.4 հազ. ռուբլի x 3,95= 117,685.9 հազար դրամ և ԱՊՀ–ի մասով (18,929.8-13,799.8=5.1) հազ. ռուբլիx3,95=20,263.5 հազար դրամ), իսկ փոխարժեքի փաստացի տարբերությունը սեպտեմբերի 1-ի դրությամբ կազմում է 102,825.1 հազ. դրամ:
2025 թվականի դեկտեմբերի 10-ի դրությամբ ՀՀ անդամակցությունների գծով վճարման ենթակա պարտավորությունը հաշվարկվել է 346,087,6 միլիոն դրամ, իսկ ՀՀ ԱԳ նախարարության հատկացված բյուջեում ֆինանսական ազատ մնացորդը կազմում է 100,996,8 միլիոն դրամ (հաշվարկը կցվում է):
Նախագծով առաջարկվում է ՀՀ պետական բյուջեի պահուստային ֆոնդից մոտ 240,0 միլիոն դրամ հատկացնել ՀՀ ԱԳ նախարարության 1118 ծրագիր 12001 «Միջազգային կազմակերպություններին ՀՀ անդամակցության վճարներ» միջոցառմանը:

2. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ԱԳ նախարարության կողմից: 
3. Նախագծի ընդունման կապակցությամբ լրացուցիչ ֆինանսական միջոցների անհրաժեշտությունը և պետական բյուջեում ծախսերի և եկամուտների էական ավելացման կամ նվազեցման մասին
Նախագծի ընդունմամբ ՀՀ պետական բյուջեի եկամուտներում և ծախսերում ավելացում կամ նվազեցում չի նախատեսվում:
ՀՀ պետական բյուջեի պահուստային ֆոնդից ՀՀ ԱԳ նախարարությանը կհատկացվի 240,000.0 հազար դրամ: 
5. Կապը ռազմավարական փաստաթղթերի հետ. 
Նախագիծը համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին։ Նախագծի ընդունումը բխում է Հայաստանի Հանրապետության կառավարության 2021-2026թթ. ծրագրի 1.1 կետի իրականացումից: 

